
தமிழ்ப் பழமொழிகள்








ஐ
ஐங்கலக் கப்பியில் நழுவின கப்பி.

ஐங்காதம் போவதற்கு அறிமுகம் தேவை. 
5745



	(ஐங்காதம் போனாலும் அறிமுகம் வேண்டும்.)

ஐங்காதம் போனாலும் அகப்பை அரைக் காசு. 

ஐங்காதம் போனாலும் தன் நிழல் தன்னுடன்தானே வரும்? 

ஐங்காதம் போனாலும் தன் பாவம் தன்னோடே. 

ஐங்காதம் போனாலும் தன் பாவம் தொலையாது. 

ஐங்காயம் இட்டு அரைத்துக் கரைத்தாலும் தன் நாற்றம் போகாதாம் பேய்ச் சுரைக்காய்க்கு. 
5750
 


	(தன் காரம்.)

ஐங்காயம் இட்டு அவரைப் பருப்பு இட்டாலும் தன் நாற்றம் போகாது பேய்ச் சுரைக்காய்.

ஐதது நெல்லு; அடர்ந்தது சுற்றம்.

ஐதர் அலி என்றால் அழுத பிள்ளையும் வாய் மூடும்;

ஐதர் காலம்.

ஐந்து சிட்டுக்கு இரண்டு காசு விலை. 
5755


ஐந்தும் மூன்றும் எட்டு; அத்தை மகளைக் கட்டு. 

ஐந்து வயதில் ஆதியை ஓது. 

ஐந்து வருஷம் கொஞ்சி வளர்; பத்து வருஷம் அடித்து வளர்; பதினாறு வருஷம் தலைக்கு மேல் பழகி வளர். 

ஐந்து விரலும் ஐந்து கன்னக்கோல். 

ஐந்து விரலும் ஒன்று போல இருக்குமா? 
5760
 

ஐந்துாரான் புஞ்சை போல. 

ஐப்பசி அடை மழை; கார்த்திகை கடு மழை.

